
ტენდერის მიმდინარეობის განმავლობაში პრეტენდენტებმა უნდა ატვირთონ სატენდერო მოთხოვნებში გათვალისწინებული ყველა დოკუმენტი.

ტენდერის განმავლობაში დამატებითი ინფორმაციის მოპოვება ან დაზუსტება შესაძლებელია საკონტაქტო პირთან დაკავშირებით იმეილით ან ტელეფონით.

ტენდერის დასრულების შემდეგ სატენდერო კომისია განიხილავს მოწოდებულ ინფორმაციას და გამოავლენს საუკეთესო პირობის მომწოდებელს.

[bookmark: _Toc29823416]მომსახურების აღწერა

ტენდერი ცხადდება გამარჯვებულთან მომსახურების ხელშეკრულების გაფორმების მიზნით, რომლის ფარგლებშიც პრეტენდენტი ვალდებული იქნება შეასრულოს საქართველოს ბანკის უნივერსიტეტის აქტიური და შეჩერებულ სტატუსიანი სტუდენტების (როგორც ბაკალავრის ასევე მაგისტრატურის სტუდენტების) მიერ გადახდილი თანხების აღრიცხვის და კომაპნიის მიერ შემოსავლების აღიარების (Revenue Recognition) IFRS 15 თან და ასევე საგანმანათლებლო რეგულაციებთან/ბრძანებებთან/კანონებთან შესაბამისობის აუდიტი, რაც ასევე მოიცავს კონკრეტული ანგარიშების აუდიტს. 

ხელშეკრულების და წინამდებარე დოკუმენტის პირობებს შორის წინააღმდეგობის შემთხვევაში უპირატესობა მიენიჭება ხელშეკრულების პირობებს.

სატენდერო წინადადება უნდა იყოს საქართველოს ეროვნულ ვალუტაში - ლარში და მოიცავდეს კანონმდებლობით გათვალისწინებულ გადასახადებს და გადასახდელებს.

ხელშეკრულების ფარგლებში ანგარიშსწორება განხორციელდება შესაბამისი მომსახურების სრულად და ჯეროვნად შესრულებისა და მხარეთა შორის შესაბამისი მიღება-ჩაბარების აქტის გაფორმებიდან 15 (თხუთმეტი) საბანკო დღის ვადაში.

ტენდერში მონაწილეობის მისაღებად აუცილებელია ორგანიზაციამ წარმოადგინოს შემდეგი სავალდებულო დოკუმენტაცია:

· ფასების ცხილი (დანართი 1);
· საბანკო რეკვიზიტები (დანართი 2);
· ამონაწერი სამეწარმეო რეესტრიდან;
· ინფორმაცია იმ თანამშრომლების შესახებ, რომელიც უშუალოდ იმუშავებენ აუდიტზე;
· ინფორმაცია აუდიტის ჩატარების მეთოდოლოგიის შესახებ;

პრეტენდენტის წინააღმდეგ არ უნდა მიმდინარეობდეს გადახდისუუნარობის საქმის წარმოება და პრეტენდენტი არ უნდა იყოს ლიკვიდაციის / რეორგანიზაციის პროცესში.

ტენდერის განმავლობაში პრეტენდენტს აქვს ვალდებულება მოთხოვნისამებრ წარმოადგინოს ნებისმიერი იურიდიული თუ ფინანსური დოკუმენტი.

ორგანიზაციას უნდა ჰქონდეს შესაბამისი მომსახურების გაწევის მინიმუმ 5 წლიანი გამოცდილება.

სავალდებულოა, ტენდერში მონაწილეობის მსურველ პირს გააჩნდეს საქართველოში 2018 წლის განმავლობაში არანაკლებ 1.5 მლნ ლარის შემოსავალი ფინანსური ანგარიშგების აუდიტიდან და სხვა მარწმუნებელი მომსახურეობიდან.

ატვირთული უნდა იყოს კომპანიის მოღვაწეობის შესახებ ინფორმაცია, საქმიანობის მოკლე აღწერილობა (გამოცდილება, კლიენტების სია) და მინიმუმ ორი რეკომენდაცია სხვა ორგანიზაციისაგან;

ბანკი იღებს ვალდებულებას შეამციროს გარემოზე ზემოქმედება და უზრუნველყოს გარემოს დაცვითი და მდგრადი განვითარების კომპონენტების მონიტორინგი.

ბანკი თანამშრომლობს იმ  მომწოდებლებთან, რომლებიც იზიარებენ იგივე სტანდარტებს და მათ პოლიტიკაში და ყოველდღიურ საქმიანობაში ასახულია სახიფათო ნარჩენების, ენერგიის, წყლის და ნახშირორჟანგის მინიმაზაციის მიზნით დასახული ქმედებები და ყოველდღიურ საქმინობაში ახდენენ ამის კონტროლს, რის დამადასტურებლად შეუძლიათ დოკუმენტაციის წარმოდგენა.

ბანკთან თანამშრომლობის შემთხვევაში მხარე აცხადებს და იძლევა გარანტიას, რომ:

· სრულად და ჯეროვნად დაიცავს გარემოს დაცვის, ადგილობრივი ან/და საერთაშორისო კანონმდებლობის მოთხოვნებს, მათ შორის, გარემოზე ზემოქმედების შეფასების ანგარიშით თუ  ეკოლოგიური ექსპერტიზის დასკვნით გათვალისწინებულ მოთხოვნებს ან/და სანებართვო თუ სალიცენზიო პირობებს;
· უზრუნველყოფს ნარჩენების შეგროვებას, ტრანსპორტირებასა და დამუშავებას, კანონმდებლობის შესაბამისად;
· ნებისმიერი ისეთი გარემოების (მათ შორის, ერთმნიშვნელოვნად ნებისმიერი სახის ავარიის, ინციდენტის ან/და უბედური შემთხვევის) დადგომიდან, რომელიც საფრთხეს უქმნის გარემოს დაცვას  ან/და გარემოს დაცვის ადგილობრივი ან/და საერთაშორისო კანონმდებლობის მოთხოვნების დარღვევიდან ან ასეთი გარემოებების დადგომის საშიშროების წარმოშობიდან 5 (ხუთი) საბანკო დღის ვადაში აცნობებს ბანკს აღნიშნულის თაობაზე და იმ ზომების შესახებ, რომელსაც იგი იღებს ზემოთ ხსენებული გარემოებების აღმოსაფხვრელად.

ტენდერის გამოცხადების თარიღისათვის უნივერსიტეტში ირიცხება 185 სტუდენტი.

აუდიტის დასკვნა უნდა მოიცავდეს არანაკლებ შემდეგ საკითხებს:

1. დასკვნით დოკუმენტს;
2. სტუდენტების სიის დამოწმებას;
3. ჩარიცხული თანხების აღრიცხვიანობის დამოწმებას;
4. ჩასარიცხი თანხების აღრიცხვიანობის დამოწმებას;
5. შესაბამის IFRS დებულებებთან კავშირს;
6. შესაბამის კანონმდებლობასთან კავშირს;

მომსახურების შესრულების ვადა არ უნდა აღემატებოდეს ხელშეკრულების გაფორმებიდან 7 (შვიდი) კვირას.

შენიშვნა: სატენდერო წინადადების ფასში პრეტენდენტმა მომსახურების გაწევის პერიოდში უნდა გაითვალისწინოს მომსახურებასთან დაკავშირებული ყველა ხარჯი და გადასახადი.

ორგანიზაციის დასახელება:
საიდენტიფიკაციო კოდი:
იურიდიული მისამართი:
ფაქტიური მისამართი:
ხელმძღვანელის სახელი  და გვარი:
ხელმძღვანელის პირადი ნომერი:
ხელმძღვანელის ტელეფონის ნომერი:
საკონტაქტო პირის სახელი და გვარი:
საკონტაქტო პირის პირადი ნომერი:
საკონტაქტო ტელეფონი:
ელექტრონული ფოსტის მისამართი:
ვებ-გვერდი:

ბანკის დასახელება:
ბანკის კოდი:
ბანკის ანგარიშის ნომერი:

